
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
 


প্রেমচক্র




‘এখনও বল্ হাবলা।’

 ‘হাঁ হাঁ, আমি বলছি তুমি ফেলে দাও মামা।’

 ‘কিন্তু লোকে কি বলবে?’

 ‘ভালই বলবে।’

 ‘তোর মামী?’

 ‘মামী খুশী হবে, তুমি দেখো।’

 ‘তুই না-হয় একবার ওপরে গিয়ে জিজ্ঞেস ক’রে আয়।’

 ‘তা আসছি। তুমি ততক্ষণ বেশ ভিজিয়ে নরম ক’রে রাখ।’

 হাবলা ওপরে গেল। আমি বুরুশ ঘষতে লাগলুম। হুকুম এলেই জয়-মা-কালী ব’লে চোপ বসাব।

 কিন্তু শুভকর্মে অনেক বাধা। হাবলার ছোট ভাই বঙ্কা ঝড়ের মতন ঘরে ঢুকে বললে ‘ওকি হচ্ছে মামা?’

 ‘কি আবার হবে, গোঁপটা ফেলে দেব।’

 বঙ্কা বললে— ‘গোঁপ এখন থাকুক। দাও ধাঁ ক’রে একটা গল্প লিখে। একটা মাসিক পত্রিকা বার করেছি—চিরন্তনী।’

 ‘ক-মাস বার হবে?’

